
Ретро

Со наслов „Ретро-

активности“,

магазинот „Wire“

трага по

присуството на

минатото во

денешната музика

Фасцинација

Британската

пијанистка, Имоџин

Купер, во „Fanfare“

ја открива својата

фасцинација од

делата на Шуберт

Декада

Магазинот

„Alternative press“

направи список со

десет највлијателни

музички албуми во

последнава декада

Летната книжевна

понуда на издавач-

ката куќа „Или-

или“ ја содржи и

книгата „Улица“

од Бији Банделе.

Станува збор за

интересна, луда и

сложена приказна

која на уникатен

начин ја отсликува атмосфера-

та на современиот мултикул-

турен живот во Англија. Жан-

рот во „Улица“ варира од црна

комедија, па с` до пародија на

сентименталната мелодрама.

Со својот специфичен, забавен

и комичен начин на раскажу-

вање, кој е длабоко втемелен

во африканската фолклорна

традиција, Банделе создаде

прекрасен роман по примерот

на големите мајстори на ма-

гичниот надреализам.

Мултикултурен

амбиент

А
мериканскиот поет Кори Маркс, со

поддршка на амбасадата на САД во

Македонија, учествуваше на годи-

нашните Струшки вечери на поезијата.

За фестивалот на поезијата во Струга доз-

нал откако ја добил поканата за учество,

но веднаш ја препозна големината и зна-

чењето на поетското случување. „Првото

нешто што ми падна во очи е начинот на

кој фестивалот се организира, за разлика

од конференциите и фестивалите кои се

организираат во Америка и кои се фоку-

сирани за професионалци кои пишуваат

или за студенти кои студираат поезија.

Овде видов дека фестивалот е насочен

кон публиката и сите случувања се под

отворено небо пред голем број публика“.

Сопственото поетско творештво го созда-

ва многу години наназад и вели дека е

еден од среќните поети кои успеале да

најдат начин како да живеат со и од пи-

шувањето поезија. Имено, Кори Маркс е

професор за литература на универзитетот

„Норт Тексас“. „Насекаде во светот е теш-

ко да се живее само од пишување поезија.

Во Америка малку се сомневам дека луѓе-

то читаат поезија, и затоа на моите преда-

вања ги советувам студентите дека нив-

ното време е добро потрошено ако читаат

поезија. Секако, со професорската работа

живеам од поезијата и со тоа да го прех-

ранувам своето семејство“, вели Маркс.

Во поетска смисла за себе вели дека по-

некогаш чувствува глад за поезија. „Пое-

зијата н~ нуди пристап и н~ носи пораки

кои се значајни за нас самите, н~ нуди

излез од хаотичниот површински свет на

нештата и можност да се нурнеме во дла-

бочината на самите себе. Нас н~ требаат

таквите моменти за полесно да ги напра-

виме вистинските избори во животот“,

нагласи Кори Маркс.

Глад за поезија

ФОКУС На Струшките вечери

на поезијата најмногу му се

допаѓа што фестивалот е

насочен кон публиката

Новото големо

име на британ-

ската книжев-

ност, Зејди

Смит, со нејзи-

ниот втор ро-

ман „Собирач

на автограми“

ќе се појави и

пред македон-

ската читателска јавност.

Во издание на „Или-или“,

романот на младата Смит

(родена е во 1975 година во

Лондон) истовремено е тро-

гателен и комичен осврт на

празнините на денешното

модерно живеење во кое

симболите доминираат над

искуството. Според „Бостон

глоб“, романот „Собирач на

автограми“ е „интелиген-

тен, комичен и ироничен

коментар на современите

идеи за славата, смртта и

триумфот на симболот над

реалноста“.

Иронијата на

животот

